


REPUBLIKA E SHQIPËRISË
AUTORITETI I KOMUNIKIMEVE ELEKTRONIKE DHE POSTARE
-Këshilli Drejtues-

V E N D I M 
Nr.___, datë __.12.2010

Për
“Miratimin e Ofertës Referencë të Interkoneksionit të  Eagle Mobile sh.a” 
 
Këshilli Drejtues (KD) i Autoritetit të Komunikimeve Elektronike dhe Postare (AKEP), i përbërë nga:
1. Z.    Piro		Xhixho	Kryetar
2. Znj.	Alketa		Mukavelati	Anëtar
3. Z.     Benon		Paloka		Anëtar
4. Z.     Ibsen		Elezi		Anëtar
5. Znj. Zamira		Nurçe		Anëtar

dhe sekretare Znj.Marsida Drushku, në mbledhjen e datës ___.12.2010, sipas procedurës së përcaktuar në ligjin nr. 9918 datë 19.05.2008 “Për  Komunikimet Elektronike në Republikën  e  Shqipërisë”, ligjin nr. 8480, datë 27. 05.1999 “Për funksionimin e organeve kolegjiale të administratës shteterore dhe enteve publike” dhe  Rregullores së Brendshme të AKEP-it, shqyrtoi çështjen me objekt: 
Miratimi i Ofertës Referencë të Interkoneksionit të  Eagle Mobile sh.a. (EM)

BAZA LIGJORE:

1. Neni 8 dhe pikat 3 dhe 5 të nenit 52 të ligjit nr. 9918, datë 19. 05. 2008 “Për Komunikimet Elektronike në Republikën e Shqipërisë” (ligji nr. 9918);
2. Pika 17 e nenit 21 të “Rregullores së Brendëshme të AKEP (Rregullorja e   Brendshme), miratuar me  Vendim të Këshillit Drejtues të ERT-së, Nr. 170, datë 24.04. 2004, e ndryshuar dhe në fuqi sipas pikës 3 të nenit 138 të ligjit nr. 9918.
3. Rregullorja Nr.19 datë 14.06.2010 per “ Aksesin dhe Interkoneksionin”, miratuar me Vendim të Këshillit Drejtues të AKEP Nr.1300, datë 14.06.2010, i ndryshuar (Rregullorja e Akses/Interkoneksionit).
4. Vendimi i Këshillit Drejtues të AKEP Nr.1212, datë 31.03.2010, i ndryshuar.




K Ë SH I LL I  D R E J T U E S:

Nga shqyrtimi i materialit shkresor, të përbërë nga:
1. Shkresa e Eagle Mobile me Nr.3914 prot,  datë 13.09.2010, nëpërmjet së cilës Eagle Mobile ka depozituar në AKEP Ofertën Referencë të Akses/Interkoneksionit. 
2. Projektvendim i KD të AKEP  “Miratimi i Ofertës Referncë të Interkoneksionit të  Eagle Mobile sh.a”.
3. Relacioni shpjegues mbi projektvendimin (Relacioni), si dhe,
4. Komentet e Eagle Mobile (me shkrese nr.3493/3 prot, datë 16.12.2010), AMC (shkresa nr.Prot. 1921/10, date 13.12.2010), Vodafone Albania (me shkresen Ref: CEO/0128/Exh, date 13.12.2010),  dhe komentet e dërguara në rrugë elektronike me email nga Abcom, Neophone, Davis Com dhe US Partners, për versionin e ofertës referencë të Eagle Mobile (që pas ndryshimeve të AKEP është e njëjtë me ofertat e AMC dhe Vodafone Albania, përvec detyrimeve për akses/origjinimin e thirrjeve) të publikuar nga AKEP më 6.12.2010;
5. Nga diskutimet në mbledhje mbi çështjen, dhe bazës ligjore të sipërcituar. 

V Ë R E N:
1. Bazuar në VKD nr. 1212, date 31.3.2010, te AKEP “Për përcaktimin e sipërmarrësit Eagle Mobile sh.a. me Fuqi te Ndjeshme në Treg dhe vendosjen e masave rregulluese”, i ndryshuar me Vendimin nr.1346, datë 23.07.2010, Eagle Mobile me shkresën Nr.3914 prot,  datë 13.09.2010, ka depozituar në AKEP Ofertën Referencë të Akses/Interkoneksionit. 
2. AKEP me Vendimin nr.1438, datë 3.11.2010, ka bërë disa ndryshime në Vendimin nr.1346, datë 23.07.2010;
3. Gjatë procesit të kontrollit të ofertës referencë të interkoneksionit të Eagle Mobile, sipas pikës 3 të nenit 52 të ligjit nr. 9918, AKEP ka vënë re se oferta referencë nuk i plotëson të gjitha kërkesat që lidhen me kushtet e veçanta, për ndershmërinë, transparencën, mosdiskriminimin, arsyeshmërinë dhe grafikun kohor të ofrimit të shërbimeve të interkoneksionit sipas detyrimeve të ligjit 9918, rregullores së akses/interkoneksionit, Vendimit nr.1438, datë 3.11.2010, si dhe kushteve të tregut, midis të tjerave në elementë të tillë si:
a. Arsyeshmërinë për afatin kohor të vlefshmërisë së marrveshjeve të interkoneksionit dhe procedurave për rinovimin e tyre; 
b. Vendosjen e cmimeve të shërbimeve të përfshira në ofertën referncë;
c. Afatet kohore për ofrimin e shërbimeve të interkoneksionit dhe masa apo penalitetet për mos-realizimin e tyre etj;

4. Me datë 6.12.2010, AKEP publikoi ofertën referencë të Eagle Mobile me ndryshime të kryera nga AKEP, me qëllim marrjen e komenteve nga palët e interesuara për përcaktimet dhe ndryshimet e propozuara të ofertës referencë të Eagle Mobile. 
5. Në përfundim të këtij proçesi, në AKEP kanë ardhur komente nga Eagle Mobile (nr.3493/3 prot, datë 16.12.2010), AMC (shkresa nr.Prot. 1921/10, date 13.12.2010), Vodafone Albania (me shkresen Ref: CEO/0128/Exh, date 13.12.2010),  dhe me rrugë elektronike me email nga Abcom, Neophone, Davis Com dhe US Partners.
6. Pas shqyrtimit të komenteve të palëve të interesuara, AKEP ka bërë disa ndryshime në ofertën referencë të interkoneksionit. 
7. AKEP, bazuar në pikën 3 të nenit 52, ka të drejtë të imponojë ndryshime në ofertën referencë në rast se ajo nuk plotëson kriteret e referuara në këtë nen të ligjit. 

P Ë R  K Ë T O  A R S Y E:
Duke marrë në konsideratë rëndësine e miratimit  të këtij dokumenti për konkurrencën në treg, sipërmarrësin dhe realizimin e objektivave rregullatore, bazuar në pikën 1 të nenit 114, dhe pikën  1 të nenit 115 të ligjit nr. 9918, si dhe pika 17, neni 21 të Rregullores së Brendëshme te AKEP, e ndryshuar,  	 

V E N D O S:
                                             
1. Të miratojë Ofertën Referencë të Interkoneksionit të Eagle Mobile sh.a., së bashku me Marrëveshjen për Nivelin e Shërbimit si pjesë e saj, sipas dokumentit bashkengjitur ketij vendimi në Aneks nr.1. 
2. Eagle Mobile sh.a. të publikojë në faqen e tij të Internetit ofertën referencë të interkoneksionit të miratuar me këtë vendim, brenda një jave nga data e hyrjes në fuqi të këtij vendimi. 
3. Në ofertën referencë të publikuar sipas pikës 2, Eagle Mobile duhet të përfshijë tarifat e shërbimeve të ofruara nga Eagle Mobile që jane pjese e ofertës referencë dhe që nuk janë nën-rregullim.  
4. Ky vendim të publikohet në faqen e internetit www.akep.al
5. Eagle Mobile sh.a dhe palët e interesuara kanë të drejtë të bëjnë ankim administrativ, për këtë vendim dhe ofertën referencë të interkoneksionit, brenda 30 ditëve nga marrja e këtij vendimi. 

Ky vendim hyn në fuqi në datën e miratimit të tij.                  
     									K R Y E T A R I 

	 	                                                                          Piro XHIXHO   
 ANËTARET E KËSHILLIT DREJTUES:	
1. Alketa   MUKAVELATI	
1. Benon   PALOKA		
1. Ibsen     ELEZI			
4.   Zamira  NURCE		


ANEKS 1: 

OFERTA REFERENCË E INTERKONEKSIONIT E EAGLE MOBILE SH.A.


Adresa: Rr. “Reshit Çollaku”, Nr. 43, Tiranë	            Tel :   + 355 4 2259 571           www.akep.al
      				         	            Fax :  + 355 4 2259 106            info@akep.al

